Cincuenta maiores participan nos cursos promovidos polo Concello de Verin no marco do proxecto “Doz

Un total de cincuenta alumnos e alumnas sénior participan no curso de “Manexo de Teléfonos
Mdébiles para Persoas Maiores”. Que esta enmarcado no proxecto municipal "Doantes de
Sabedoria". Esta iniciativa ten como obxectivo enriquecer a vida das persoas maiores da
comunidade, dotandoas das habilidades e cofiecementos necesarios para participar
plenamente na era dixital e aproveitar ao maximo a tecnoloxia moderna.

Este curso foi desefiado basedndose nas necesidades reais das persoas maiores, co fin de
revelar o potencial dos teléfonos mébiles na vida cotia; tendo en conta que estes dispositivos
convertéronse nunha ferramenta esencial para manter o contacto con familiares e amigos a
través das redes sociais ou aplicacidons de mensaxeria instantanea como WhatsApp.

Segundo destacou a técnico responsable desta formacién, Blanca Lopez Mascarefnas, 0 curso
esta a ter unha gran acollida por parte dos participantes, «os cales, entre, outras habilidades,
xa aprenderon a instalar aplicaciéns (como a do SERGAS), xestionar e programar as suas
propias citas médicas, asi como habilitar nos seus dispositivos a imprescindible CHAVE 365 da
Xunta de Galicia».

A concelleira responsable do area de Servizos Sociais, Rosario Rodriguez, agradeceu a
participacion de todo o alumnado presente e quixo aproveitar a oportunidade para animalos a
colaborar na iniciativa municipal "voluntariado sénior". «Desta maneira», explicou Rodriguez,
«poderan compartir os coflecementos adquiridos nestas completas formacions e contribuir de
maneira activa a mellorar a calidade de vida das persoas maiores da nosa comarca».

Curso Basico de Informatica e Internet para Persoas Maiores

O seguinte curso que se ofertara no marco do proxecto “Doantes de Sabedoria” ten como
obxectivo reducir a brecha dixital e capacitar as persoas maiores con habilidades clave para
buscar informacién e utilizar a tecnoloxia de maneira efectiva. Esta especialmente desefado
para aqueles que nunca tiveron contacto coa informatica ou cuxos cofiecementos nesta area
son minimos, dispersos ou erréneos.

Os interesados en inscribirse nesta formacién poden acudir a Oficina de Xuventude/Consumo,
situada na Casa da Xuventude, 1° piso. Ambas as actividades son organizadas pola Oficina
Municipal de Informacion Xuvenil/Consumo e a Oficina de Atencion aos Maiores, que forman
parte do ambito de Benestar Social do Concello de Verin.

Programa Voluntariado Sénior

Por segundo ano consecutivo o Concello de Verin solicitou a subvencién do “Voluntariado
Sénior” ofertada pola Conselleria de Politica Social da Xunta de Galicia. Este proxecto,
denominado "Avanzando cara un futuro mellor", ten como finalidade contribuir a mellorar a
calidade de vida dos maiores, realizando actividades orientadas a eliminar estereotipos,
creando unha imaxe mais social e dinamica.

Nesta iniciativa, organizada polo departamento de Oficina Xuventude (voluntariado) e o
departamento de Servizos Sociais do Concello de Verin, participan voluntarios sénior que
apoian o traballo que realizan os técnicos da area de Servizos Sociais municipais, e do que se
benefician mais de 650 persoas.

